
 

 

 

 

3 Ebrill 2019 

Annwyl Alison, 

Ar ran y Pwyllgor, diolch am y croeso a gawsom gennych ddydd Iau diwethaf.   

Fel y gwyddoch, mae dyfodol polisi bwyd yng Nghymru yn faes allweddol i'r Pwyllgor. 

Roedd ein trafodaethau â chi yn rhai addysgiadol a diddorol. Roeddem wrth ein boddau 

ag ansawdd y cynnyrch a gynigir gennych, a hynny mewn lleoliad bendigedig. 

Roeddem yn edmygu ethos eich cwmni, ac roedd eich brwdfrydedd chi a'ch cydweithwyr 

Eleri a Sam wrth gyfleu hynny yn heintus. Mae'n amlwg bod eich cwsmeriaid niferus a'r 

miloedd o ymwelwyr sy'n dod bob blwyddyn yn gwerthfawrogi ansawdd y cynnyrch.   

Roedd yn dda cael clywed am eich uchelgais i ehangu'r busnes ymhellach trwy adeiladu 

man bwyta awyr agored lle y gall ymwelwyr fwynhau bwyd ffres a chynnyrch lleol wrth 

iddynt edmygu'r golygfeydd godidog dros y Fenai. Ar ran y Pwyllgor, hoffwn ddymuno'n 

dda i chi a'ch tîm yn y fenter gyffrous hon. 

 

Yn gywir, 

 

Mike Hedges AC 

Cadeirydd y Pwyllgor Newid Hinsawdd, Amgylchedd a Materion Gwledig 

 

Alison Lea-Wilson 

Cyfarwyddwr 

Halen Môn 


